Heinrich
Evers

Mir or mich

Froher weer allens beter!® kennt ji den Snack ok? Or hebbt ji al mal bi't
Vertellen ut de Vergangenheit de Bemerken hoort:
,Jo, dat weer noch de gode ole Tiet!*
Blots weer dat redig jimmers allens beter? In Plattduitschland worr
to’n Bispill - sinnerlich op’t Land - mit de Go6rn tomeist plattduttsch
snackt. An sik jo goot un richtig, man de Fehler weer, de Ollern, Grootél-
lern, Tanten, Unkels, Geswister, Friinnen un Bekannten hebbt alltohoop
mit de Kinner blots plattdiitsch snackt. Kemen de Kinner to School,
denn kunnen de Géorn ofteens de Schoolmeisters gor nich verstahn,
denn de snacken doch blots hoochdiiiitsch in’n Unnerricht. Un hooch-
dultsch snacken, dat missen de Lutten in’e School eerst lehren, denn
dat kunnen se noch gor nich.
Dat hett dorto féhrt, dat de Schoolkinner jummers grote Problemen mit
de Woortutwahl vun mir or mich harrn. As in’t Engelsche (me) heet dat
jo ok in‘t Plattdiiitsche blots mi. Ik besinn mi noch, wat mien Modder
jummers ’'n Snack harr:

Dat mir un mich verwessel ik nich,

dat kimmt bi mich nich vor.

Mien Siister, de steiht achter mich

un seggt mich jummers vor.
Mien ollere Schoolfriind ut de Naverschap, Kuddl Dankwart, seeg fa-
ken, un ik weet bit hiilit nich seker, op he egens wiss hett, wo verkehrt
dat weer, wat he vun sik geev:
,Kumm her zu mich un speel mit mich, bei mich, dor lehrst du didtsch!*
Un mien Vedder Walter, de to de grote Freid vun mien Sister un mi
jummers en groten Scheperhund harr (York hett he heten), plapper ok
geern in sien pommersch Plattduttsch en so’n vergliekbaren Riemel:

Dat mir un mich verwessel ik nich,

dat kiimmt bi mich nich vor.

Hest du nich en lltt Strick for mich,

mien Hund, de will nich mit - mit mich!



Dor domals de Gé6rn mit mir un mich aver so veel Arger in’e School
harrn, hebbt de Ollern laterhen blots noch hoochduiitsch mit uns Kin-
ner snackt, un somit kunnen wi tomeist gor keen Platt mehr snacken,
villicht man graad noch allens verstahn. Man Platt snacken, dat weer
ok nich mehr ,jin“.
Ik heff dat aver as Jungkeerl unbedingt lehren wullt, un heff mi op vele Re-
beden in mien Leven Uim dat Plattdiititsche kiimmert. As ik in’t Johr 1995
to mien grote Freid Schuttenkdnig vun de Niestadter Schittengill worr,
heff ik op de Riicksiet vun mien siilvern Kénigsorden ingraveren laten:

Wenn du nich weetst op mir or mich,

shack Plattdittsch, denn verdeist di nich!
De Spraakforscher hebbt nu rutfunnen, wat dat heel goot is, wenn
de Kinner mit twee Spraken groot warrt un al hooch- un plattdiititsch
snacken kdont, wenn se to School kaamt.
Dorwegen maak ik as Plattdiuttschbeopdragte vun’n Krink Oosthols-
teen nu al siet dree Johrn Seminoren un Fortbillen fér Mitarbeider in
Kinnergoorns, un de hebbt den Naam kregen:

Mit twee Spraken rin in’t Leven!

-PlattdtiGtsch in Kinnergoorns vun Oostholsteen-
De Fortbillen stind heel goot annahmen worrn, un so warrt in vele Kin-
nergoorns vun‘n Krink Oostholsteen vundaag af un an al mal weller
plattdtititsch snackt.
Ok in negenuntwintig Modellscholen vun’t Land Sleswig-Holsteen warrt
nu in‘t 1. un 2. Schooljohr twee Stlinnen Plattdlititschiinnerricht geven.
Wi siind op ‘n goden, richtigen Weg.
Egens sull hGiit sowat nich mehr passeern, wat mi nilichs en School-
meister vertell. He harr in de Dorpschool mit sien Eerstklassler ok ban-
nig veel Arger mit de Wo6r mir or mich. He geev de Schélers domals
de Opgaav:
»Sagt mir bitte einen Satz, in dem die Woérter mir und mich vorkommen!*
Dor st6h de litt Hannes Bornholt op un see:
,Wenn ik buten speel un mal mutt, denn stell ik mir an’n Boom un mieg!“



Gerd Spiekermann

facebook? Nich mit mi!

Mien Kinner, de smiet mi ja jimmers vor, dat
ick noch so recht von giistern biin. Nich blots
wegen mien Tulig — Jack, Hemd un Stoffbiix
— statts T-Shirt un Jeans. Vor all kdont se gor
nich verstohn, dat ick mi noch nich b1 face-
book anmeldt heff. Dor siind doch bestimmt

een Barg Liitid, de di as friend, as Friind heb-
ben willt, ole Schoolkamroden, Studienkol-
legen, Litid, de di mol wedder hello, ih,
Moin seggen willt. Kann ween, overs viel-
leicht will ick dat ja nich. Vor all will ick nich
Stunnen um Stunnen vor’n Computer sitten
un Liid in mien Konkaktlist indrigen, von-
wegen: Liken, dh, gefallt mi! De wat von mi
will, de schall mi anropen. Pff, seggt denn
mien Kinner. Du bist doch totool von gii-
stern. Bit glistern hefft se dat seggt, denn gii-
stern heff ick ehr wat ut de Zeitung vorleest,
dat hett ehr denn doch to denken geven. In’n
Urlaub ward ja post’, rinstellt bi facebook,
wat’t dor her will. Mit Bild: Mien Hotel,
mien Strand, mien Caipi. Doch dat leest nich
blots jo’e echten Friinnen, dat leest ook de
unechten. De weet nu akroot, dat ji nich to-
huus siind un riitimt ohn Risiko jo’e Woh-
nungen ut. Tja, wat schrievt Ji denn bi face-
book rin: Gefallt mi nich? Mien Deerns
weern ganz bedrippelt un hefft nix mehr
seggt.

Ick heff dat ja froher hasst, wenn mien Ollern
jimmers swatt molen un sick jimmers Sor-

gen moken deen, wenn ick ilinnerwegens
weer. Un domols heff ick mi swoorn: So
warst du nich mit dien Kinner umgohn.
Overs domols geevt dat ja ook noch kien fa-
cebook.



Landfunk

Giinter Timm

Landfunk in't Radio gifft dat hiilittodoogs ok noch, mei-
stens meddags, so bi Klock een riim.

Hiiiit weer dor 'n Sendung ut Achterbehmhusen, dat is
so 'n liittes Nest in Nirgendwo. De Reporter is mit sien
Overdregungswogen bi Ede Puttfarken vorfohrt.
Natiirlich is he anmeld' un nu sitt se in de gode Stuuv iim
den groten Disch riim. De ganze Familie mutt natlirlich
ok dorbi sien, ok Opa, de al 'n beten spoorsoom hodrt, sitt
in de Eck vun't Sofa.

De Reporter hett sien Mikrofon opstellt un fangt erst-
mol mit de Vérred' an: "Leve Tohorers, wi siind hier hiidit
op den Buurhoff vun Ede Puttfarken un wollt uns hier
mol 'n beten {imhodrn. Also, Herr Puttfarken, Se kdont
sik al denken, woriim wi hiilit hier siind. Wi wollt unse
Horers wat 6ver Ehre modern' Anboomethoden vertell'n.
Se hebbt sik mit Ehre Landwirtschaft also ganz op Bio-
Anboo smeten, is dat richtig? Vertell'n Se uns doch mol n
beten wat dorvun, woans dat vor sik geiht."

"Tsch, egentlich gifft dat dor gor nich so bannig veel to
vertell'n. Bi't BIO oder wie dat heet, siind se nu jo al Gver-
all to gang'. Dat is jo al lang nix Bestnneres mehr. Dat
gifft in de Lodens un op 'n Wekenmarkt jo al mehr BIO-
Produkte to képen, as dor anboot warrt."

"Wat wollt Se dormit andiiden, Herr Puttfarken?"

"Dormit will ik gor nix andiiden, dormit will ik blots
mol kloorstell'n, datt de Liilid, de Verbrukers also, mit
den ganzen BIO-Schietkroom jiist so bescheten warrt, as



mit dat Ossenfleesch ut England. Over de mookt dat
schienbor jo gor nix ut, de loot sik jo all'ns gefall'n.
Doriim is dat mit dat BIO-Gemiise bi uns ok blots so
nebenbi. Wi hebbt uns veel wichtigere Soken vdrnohm."

"Intressant, vertell'n Se uns dor mol n beten wat dver."

"Tschd, dat is jo so, wenn Se sik de Entwicklung vun
unse Swien mol ankiekt! Fréher weer'n se kott un dick,
dor hett ok vele Johr'n keen Hohn no kreiht. Denn keem
jo de sogenannte Wohlstand 6ver uns un dor weer'n de
Swien mit 'n Mol to kott un to dick, ok harr'n se to wenig
Karbonoden. Weer jo nix eenfacher as dat! Dor worr so
~ lang’ an riimdoktert un kriiiizt un ziicht, bit wi dat moge-
re Dreemeterswien harr'n, Over nu hett sik immer mehr
rutstellt, datt se to lang siind."

"Worlim dat denn, goht se nich mehr in' Stall rin oder
wat?"

"Ganz eenfach, se breekt immer merrn dérch, lett sik
jo denken. Un dat kann jo op de Duur nich gootgohn. Du
foderst se, bit se endlich sowiet siind..., denn, even bevér
du se verkSpen wullt, breekt se in de Mitt' ddrch.
Natfirlich nich {immer genau in de Mitt,, over du kannst
se nich mehr verkdpen. Vun de EG gifft dat dor ok nix
for, dor mo6t wi uns wedder mol solvst hélpen."

"Dat is jo bannig interessant, Buur Puttfarken, sowat
kriegt wi in de Stadt jo all gor nich mit. Wie wollt ii dat
denn nu wedder in' Griff kriegen?"

"Na ja, wi sind jo nich so ddmélig, as wi utseht. Wi
sind natiirlich al lang' an't verleggn, woans wi dat
dérch kriizen un ziichten wedder in de Reeg kriegt. Wi
hebbt ok al ganz gode Erfolge, wi koont uns dat glieks
mol buten in' Stall ankieken. Wi siind natiirlich al bi dat



Langswien bleven, slinst harrn wi jo wedder dat fette
Kottswien hatt mit to wenig Karbonoden. Wi siind den
eenfacheren Weg gohn un hebbt dat dorch raffineerte
Kriizung henkregen, datt uns' Langswien nu in de Merrn
noch twee tosétzliche Been hett. Nu hebbt wi twee
Flegen mit een Klapp haut. De Ddrchbruchgefohr is bannt
un wi hebbt bi jedes Swien twee Schinkens un twee
lesbeen mehr."

Herr Puttfarken, dat is jo intressant, dat is jo 'n Revolut-
schoon is dat jo."

"Ik wilt jo nich toveel vertell'n. Over wi siind erst mol bi

de Koh' to gang.
"Nanu, wat hebbt Se dor denn mit vor?"

"Weelt woll, wenn du mot so de Entwicklung vun unse
Koh, unse Huuskoh, Rindussapiens, as de Latiner seggt,
verfolgen deist, denn hett sik dor jo in hunnerte vun
Johr'n nich veel doon. Erst harr'n wi hier de Rotbunten,
denn kregen wi so no un no de Swattbunten. Dat weer
doch over all nich dat richtige. Den richtigen Dorchbruch
warrt wi nu mit unse nee' Kriizung schaffen. Wi siind
ganz kott vort Ziel, wi wollt versdken, datt wi disse
Lilabunten henkriegt, so as se se in't Allgdu hebbt."

"Herr Puttfarken, unse Horer warrt staun, wat hier in
de Landwirtschaft so achter de Kulissen all'ns passeert.”

"De grottste Rutforderung liggt jo noch vér uns, wenn
uns dat gelingt, stind wi ut 'n Snieder. Over hang' dat man
noch nich an de grote Klock, wenn't noher womdglich
scheef geiht. Wi wollt verstken, datt wi dorch Kriizung
un dat is wichtig, ganz ohne Genverdnnerung, utn
Schoop un 'n Koh' een Mischung henkriegt, datt wi de
Koh' un de Schoop ganz afschaffen kdont. Weellt woll,



denn is de ewige Saueree mit de Kéh' ut England ut de
Welt un dat Schoopfleesch smeckt sowieso {immer no
Stall.

Wat wi wollt is 'n Tier, datt Wull, Melk un 'n godes
Stick Fleesch gifft. Un op ldngere Sicht kann ik di segg'n,

ziicht wi soveel hen un her, datt wi an’' End' blots noch 'n
Bruchdeel vun de Tierorten bruukt, de wi nu hebbt. Wat |
sall so ‘n Narrnkroom, datt man so 'n Tier fodert un an'

End' gifft dat blots Melk oder Wull oder Eier un all'ns
annere is nich to bruken. Is doch wohr oder?"

‘Buur Puttfarken, dat warrt 'n Johrhunnertwerk, dor
--Warrt wi seker noch mehr vun hé6r'n. Wenn hier op 'n

Hoff de erste Eierlegende-Wollmilchsau riimgackert oder -

bellt, denn koomt wi wedder.”



